PAGE  
2

Bosna i Hercegovina

Federacija Bosne i Hercegovine

Kanton Središnja Bosna / Srednjobosanski kanton

KANTONALNI SUD NOVI TRAVNIK

Broj: 06 0 K 000043 01 K
Novi Travnik, 23.04.2010. godine 

U  IME  FEDERACIJE  BOSNE I HERCEGOVINE!


Kantonalni sud Novi Travnik, u vijeću sastavljenom od sudaca: Slavko Marić – predsjednik vijeća i Mehmedalija Huseinović – član vijeća, te sudaca-porotnika: Fehmo Kobilić, Borislav Mijić i  Radmila Dundović, također članovi vijeća, uz sudjelovanje zapisničara Bose Zlatunić, u kaznenom predmetu protiv optuženog ISMETA DELIĆA zv. „Šutko“, zbog kaznenog djela  ubojstvo iz čl. 36. st. 1. ranije važećeg i preuzetog KZ R BiH, postupajući po izmijenjenoj optužnici bivšeg Višeg javnog tužiteljstva u Zenici broj Kt-239/92 od 28.09.1992. godine, koja je preuzeta od strane Kantonalnog tužiteljstva Travnik i sada nosi oznaku Kt-170/01, nakon održanog glavnog pretresa dana 20.04.2010. godine koji je bio javan i na kojem su nazočni bili optuženi i njegova braniteljica odvjetnica Branka Praljak iz Novog Travnika, te kantonalni tužitelj Kantonalnog tužiteljstva Travnik Vjekoslav Vavra i oštećena Zdenka Janjić, po obavljenom vijećanju i glasanju dana 23.04.2010. godine donosi a predsjednik vijeća  javno objavljuje slijedeću:
P  R  E  S  U  D  U

Optuženi: ISMET DELIĆ zv. „Šutko“, sin Hasana, ostali podaci kao u spisu,

K R I V    J E

Što je:


Dana 12.07.1992. godine, oko 21,00 sat, na autobusnoj stanici u Novom Travniku, u ulici Mehmeda Spahe, prišao oštećenom Sabahudinu Ahmiću koji se u tom momentu svađao sa njegovom suprugom Unzilom Delić i iz neposredne blizine s leđa iz pištolja marke „Crvena zastava“ cal. 7,65 mm AP br. C-167508, u stanju običnog pijanstva, u namjeri da istog liši života ispalio jedan metak u pravcu oštećenog Sabahudina Ahmića koji je pogodio oštećenog nanijevši mu tom prilikom strijelnu povredu tipa ustrijela sa ulaznim otvorom u koži stražnje strane lijeve polovice leđa, u razini vrška lopatice /u razini sedmog do osmog rebra/ bliže kičmenom stubu, usljed koje povrede je oštećeni Sabahudin Ahmić preminuo, a optuženi Ismet Delić je napustio mjesto događaja neposredno poslije ispaljenja metka iz pištolja,


dakle, drugoga lišio života, 


čime je počinio kazneno djelo ubojstva iz čl. 36 st. 1  preuzetog KZ R BiH, 


pa ga sud primjenom navedene zakonske odredbe, te uz primjenu odredbi čl. 33, čl. 38. i čl. 41. preuzetog KZ SFRJ, kao i uz primjenu odredbe čl. 346. ranije važećeg ZKP-a,

O S U Đ U J E

na kaznu zatvora u trajanju od pet /5/ godina.

Optuženiku se u izrečenu kaznu temeljem odredbe čl. 50. st. 1. preuzetog KZ SFRJ uračunava vrijeme provedeno u pritvoru i to period od 13.07. do 13.08.1992. godine, period od 08.06. do 22.11.1999. godine, te period od 29.09.2009. pa dalje do upućivanja na izdržavanje kazne zatvora. 

Oštećena Zdenka Janjić se sukladno odredbi čl. 101. st. 1. i 2. ranije važećeg ZKP-a se sa odštetnim zahtjevom upućuje na parnicu. 

Temeljem odredbe čl. 91. st. 1. ranije važećeg ZKP-a troškove kaznenog postupka snosi optuženik a visina istih će naknadno biti određena posebnim rješenjem predsjednika raspravnog vijeća. 

Zapisničar                                                                        Predsjednik vijeća

Bosa Zlatunić                                                                    Slavko Marić

Istodobno, nakon što je presuda objavljena, vijeće temeljem odredbe čl. 348. st. 6. ranije važećeg ZKP-a vijeće donosi slijedeće

 R J E Š E N J E


Protiv optuženika Ismeta Delića zv. „Šutko“, sin Hasana, produžava se pritvor do upućivanja na izdržavanje kazne zatvora odnosno do isticanja vremena trajanja kazne izrečene predmetnom presudom. 


Pritvor se produžava temeljem odredbe čl. 348. ranije važećeg ZKP-a a iz razloga koji je propisan odredbom čl. 183. st. 1. točka 1 istog zakona. 


O produženju pritvora će biti izrađeno posebno rješenje.

Zapisničar                                                                                 Predsjednik vijeća

Bosa Zlatunić                                                                                Slavko Marić
